ԱՄՓՈՓԱԹԵՐԹ
«ՊԵՏԱԿԱՆ ՆՊԱՍՏՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ԺԱՄԱՆԱԿԱՎՈՐ ԱՆԱՇԽԱՏՈՒՆԱԿՈՒԹՅԱՆ ԵՎ ՄԱՅՐՈՒԹՅԱՆ ՆՊԱՍՏՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ 
	 հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն 
	Կատարված փոփոխությունները

	1.
	ՀՀ առողջապահության նախարարության 14.02.2020 թ. թիվ ԱԹ/03.1/3536-2020
	Ձեր 14.02.2020 թվականի թիվ ԶԲ/ԱԳ-5/4971-2020 գրությամբ ներկայացված «Պետական նպաստների մասին» օրենքում փոփոխություններ կատարելու մասին» և «Ժամանակավոր անաշխատունակության և մայրության նպաստների մասին» օրենքում փոփոխություններ և լրացումներ կատարելու մասին» ՀՀ օրենքների նախագծերի փաթեթը ուսումնասիրվել է առողջապահության նախարարությունում, որի վերաբերյալ դիտողություն և առաջարկություն չունենք:
	Ընդունվել է ի գիտություն:

	

	2.
	ՀՀ ֆինանսների նախարարություն 03.03.2020թ. թիվ  01/8-3/3121-2020
	ՀՀ ֆինանսների նախարարությունը Ձեր ս.թ. փետրվարի 21-ի N ԶԲ/ԱԳ-5/4971-2020 գրությամբ ներկայացված «Պետական նպաստների մասին» Հայաստանի Հանրապետության  օրենքում փոփոխություններ կատարելու մասին» և «Ժամանակավոր անաշխատունակության և մայրության նպաստների մասին» օրենքում փոփոխություններ և լրացումներ կատարելու մասին» ՀՀ օրենքների նախագծերի վերաբերյալ դիտողություններ և առաջարկություններ չունի:
	Ընդունվել է ի գիտություն:
	

	3.
	ՀՀ պետական եկամուտների կոմիտե 05.03.2020թ. թիվ 01/3-3/11659-2020
	«Պետական նպաստների մասին» Հայաստանի Հանրապետության օրենքում փոփոխություններ կատարելու մասին» և «Ժամանակավոր անաշխատունակության և մայրության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքների նախագծերի վերաբերյալ հայտնում ենք հետևյալը:
«Ժամանակավոր անաշխատունակության և մայրության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առաջարկում ենք նախագծի.
1) 1-ին հոդվածի 2-րդ կետում կատարել լրացում` նախատեսելով օրենքի 4-րդ հոդվածի 4-րդ մասում` «կամ օրենքով սահմանված կարգով ձեռնարկատիրական գործունեության դադարեցումը (բացառությամբ սույն հոդվածի 3.2-րդ մասում նշված դեպքի)» բառերը փոխարինել «կամ օրենքով սահմանված կարգով ձեռնարկատիրական գործունեության դադարեցումը (բացառությամբ սույն հոդվածի 3.1-ին մասի 1-ին կետում նշված դեպքի)» բառերով,
	Առաջարկությունն ընդունվել է ի գիտություն:
Նախագծի 1-ին (լրամշակված նախագծի 2-րդ) հոդվածի 2-րդ կետը խմբագրվել է և խնդրո առարկա դրույթը հանվել է նախագծից: 

	

 

	
	
	2) 2-րդ հոդվածի 1-ին կետի պահանջը հստակեցնել` հնարավոր տարընթերցումներից խուսափելու համար,
	Առաջարկությունն ընդունվել է ի գիտություն: 
Նախագծի 2-րդ (լրամշակված նախագծի 3-րդ) հոդվածի 2-րդ կետը խմբագրվել է և խնդրո առարկա դրույթը հանվել է նախագծից: 
	

	
	
	3) 3-րդ հոդվածի 1-ին կետով նախատեսված լրացումը կրկնում է օրենքի 24-րդ հոդվածի 1-ին մասի վերջին պարբերությանը,
	Առաջարկությունն ընդունվել է:
	Նախագծի 3-րդ (լրամշակված նախագծի 4-րդ հոդվածի) հոդվածի 1-ն մասը հանվել է:

	
	
	4) 5-րդ հոդվածի 1-ին կետում «գործատուին (նպաստը հաշվարկող և վճարող)» բառերը փոխարինել «հիմնական (նպաստը հաշվարկող և վճարող) գործատուին» բառերով` նախագծի և օրենքի տեքստին համապատասխանեցնելու նպատակով,  
	Առաջարկությունն ընդունվել է:


	Նախագծի 5-րդ (լրամշակված նախագծի 6-րդ) հոդվածի 1-ին կետը խմբագրվել է:

	
	
	5) 7-րդ հոդվածը հստակեցնել: Մասնավորապես, հստակեցման կարիք ունի` 2019թ. ժամանակավոր անաշխատունակություն առաջանալու դեպքում, ինչպես է որոշվում ժամանակավոր անաշխատունակության նպաստի իրավունք ձեռք բերված չլինելու փաստը, հաշվի առնելով, որ ժամանակավոր անաշխատունակության նպաստների հաշվարկման համար ժամանակավոր անաշխատունակության թերթիկը վարձու աշխատողին տրամադրվում է ժամանակավոր անաշխատունակության ժամանակահատվածից հետո:
Եթե տվյալ դրույթը վերաբերում է ընտանեկան ձեռնարկատիրության մեջ ներգրավված` վարձու աշխատողին (որը զրկված է եղել ժամանակավոր անաշխատունակության և մայրության նպաստի իրավունքից), ապա տվյալ դրույթը արդյոք չպետք է վերաբերի բոլոր վարձու աշխատողներին, այլ ոչ թե միայն միկրոձեռնարկատիրության մեջ ներգրավված վարձու աշխատողին,  
	Առաջարկությունն ընդունվել է:
	Նախագծի 7-րդ (լրամշակված նախագծի 8-րդ) հոդվածը խմբագրվել է:

	
	
	6) անցումային դրույթներով սահմանել համապատասխան կարգավորումներ՝ նախատեսելով, որ մինչև նախագծով նախատեսված փոփոխությունների ուժի մեջ մտնելը «Պետական նպաստների մասին» ՀՀ օրենքով սահմանված կարգով մայրության նպաստի ստացման իրավունքից օգտված միկրոձեռնարկատիրության մեջ ներգրավված վարձու աշխատողին «Ժամանակավոր անաշխատունակության և մայրության նպաստների մասին» ՀՀ օրենքով սահմանված մայրության նպաստ չի տրվում։
	Առաջարկությունն ընդունվել է:
	Նախագիծը լրացվել է 9-րդ հոդվածով, որով նախատեսվել է, որ եթե միկրոձեռնարկատիրության մեջ ներգրավված վարձու աշխատողին մայրության նպաստ նշանակվել և վճարվել է «Պետական նպաստների մասին» ՀՀ օրենքով սահմանված կարգով, ապա նրան սույն օրենքով սահմանված կարգով  մայրության նպաստ չի տրվում:

	
	ՀՀ մարդու իրավունքների պաշտպանի 14.04.2020 թ. թիվ 01/13.6/1480-20
	««Պետական նպաստների մասին» օրենքում փոփոխություններ կատարելու մասին» և ««Ժամանակավոր անաշխատունակության և մայրության նպաստների մասին» օրենքում փոփոխություններ և լրացումներ կատարելու մասին» ՀՀ օրենքների նախագծերի վերաբերյալ ՀՀ մարդու իրավունքների պաշտպանի աշխատակազմի կարծիքը հանգում է հետևյալին.

	
	

	
	
	1.	««Ժամանակավոր անաշխատունակության և մայրության նպաստների մասին» օրենքում փոփոխություններ և լրացումներ կատարելու մասին» ՀՀ օրենքի նախագծի  1-ին հոդվածով նախատեսվում է, որ համատեղությամբ աշխատելու դեպքում (այդ թվում` ինքնուրույնաբար իրեն աշխատանքով ապահոված անձ հանդիսացող վարձու աշխատողի դեպքում) մայրության նպաստը հաշվարկվում և վճարվում է գործատուներից մեկի (վարձու աշխատողի ընտրությամբ, ում ներկայացվել է ժամանակավոր անաշխատունակության թերթիկը) կողմից:
Այսինքն, Նախագծի լուծումներով մայրության նպաստը հաշվարկվում և վճարվում է ոչ թե հիմնական գործատուի, այլ գործատուներից մեկի (վարձու աշխատողի ընտրությամբ, ում ներկայացվել է ժամանակավոր անաշխատունակության թերթիկը) կողմից:
Մինչդեռ, «Ժամանակավոր անաշխատունակության և մայրության նպաստների մասին» օրենքում և Նախագծում կիրառվում է «հիմնական (նպաստը հաշվարկող և նշանակող) գործատու» արտահայտությունը («Ժամանակավոր անաշխատունակության և մայրության նպաստների մասին» օրենքի 22-րդ հոդված, Նախագծի 4-րդ հոդվածի 2-րդ մաս և այլն):
Ստացվում է, որ թեև Նախագծի 1-ին հոդվածով նախատեսվում է փոփոխել «Ժամանակավոր անաշխատունակության և մայրության նպաստների մասին» օրենքի որդեգրած մոտեցումը, որով նպաստի հաշվարկման և վճարման համար պատասխանատու է միայն հիմնական գործատուն, սակայն նախագծի և օրենքի այլ դրույթներում պահպանվել է այն մոտեցումը, որի համաձայն նպաստը հաշվարկում և վճարում է գործատուն:
Այս առումով անհամապատասխանություն է առաջանում մի կողմից Նախագծի 1-ին հոդվածի և մյուս կողմից Նախագծի և օրենքի այլ դրույթների միջև:
Միևնույն ժամանակ, անհամապատասխանություն է առաջանում նաև «հիմնական (նպաստը հաշվարկող և նշանակող) գործատու» արտահայտությունն ամրագրող դրույթների և ՀՀ աշխատանքային օրենսգրքի «համատեղությամբ աշխատանքի» հասկացությունն ամրագրող դրույթի միջև: Մասնավորապես, ըստ ՀՀ աշխատանքային օրենսգրքի 99-րդ հոդվածի՝ համատեղությամբ աշխատանքը հիմնական աշխատանքից ազատ ժամանակ, միևնույն գործատուի կամ այլ գործատուի մոտ աշխատանքային պայմանագրի հիման վրա աշխատողի կատարած աշխատանքն է:
Հիմք ընդունելով վերոգրյալը՝ առաջարկում ենք «հիմնական (նպաստը հաշվարկող և նշանակող) գործատու» արտահայտությունը փոխարինել «նպաստը հաշվարկող և նշանակող գործատու» արտահայտությամբ:
	Առաջարկությունն ընդունվել է:
	Նախագծում կատաարվել է համապատասխան փոփոխություններ (տես` լրամշակված նախագծի 3-րդ հոդվածի 1-ին մասը և 5-րդ հոդվածը):


	
	
	««Պետական նպաստների մասին» օրենքում փոփոխություններ կատարելու» ՀՀ օրենքի նախագծի 5-րդ հոդվածի համաձայն՝ եթե 2020 թվականի հունվարի 1-ից մինչև նույն օրենքն ուժի մեջ մտնելու օրն ընկած ժամանակահատվածում ներկայացված` խնամքի նպաստ նշանակելու դիմումը մերժվել է անձի` միկրոձեռնարկատիրության մեջ ներգրավված վարձու աշխատող հանդիսանալու հիմքով, ապա նույն օրենքն ուժի մեջ մտնելու ամսվան հաջորդող վեց ամսվա ընթացքում նոր դիմում ներկայացվելու դեպքում դիմելու օր է համարվում նախորդ դիմումը ներկայացնելու օրը: Այս դեպքում չվճարված խնամքի նպաստի գումարները վճարվում են անցած ամբողջ ժամանակահատվածի համար (ամբողջությամբ):
Նախագծի հիշյալ դրույթը խնդրահարույց է դրա ձևակերպման տեսանկյունից։ Մասնավորապես, նման ձևակերպումը խնդրահարույց է այնքանով, որքանով խնամքի նպաստի իրավունքի բացակայության պարագայում խնամքի նպաստ նշանակելու դիմումը ներկայացնելը անտրամաբանական է։ 
Միևնույն ժամանակ, նույն հոդվածով կարգավորվում է միայն այն անձանց դեպքը, ովքեր խնամքի նպաստ նշանակելու դիմում են ներկայացրել՝ կարգավորումից դուրս թողնելով այն անձանց, ովքեր, խնամքի նպաստի իրավունքի բացակայությունից ելնելով, դիմում չեն ներկայացրել։ Նման պարագայում կարգավորման կարիք ունի, թե որ օրն է համարվելու խնամքի նպաստի համար դիմելու օր այն դեպքում, երբ անձը չի դիմել խնամքի նպաստի համար, քանի որ խնամքի նպաստի իրավունք չի ունեցել։
Անհրաժեշտ է հաշվի առնել, որ «Պետական նպաստների մասին» օրենքի 28-րդ հոդվածի 2-րդ մասի 2-րդ կետի համաձայն՝ խնամքի նպաստը նշանակվում է դիմումը խնամքի արձակուրդում գտնվելու ընթացքում ներկայացվելու դեպքում դիմելու ամսվան հաջորդող ամսվա 1-ից, եթե դիմումը և անհրաժեշտ փաստաթղթերը ներկայացվել են խնամքի արձակուրդն սկսելու ամսվան հաջորդող վեց ամիսը լրանալուց հետո։
Նախագծի կարգավորումների պարագայում ստացվում է, որ երբ անձը չի դիմել խնամքի նպաստի համար և լրացել է խնամքի արձակուրդը սկսելու ամսվան հաջորդող վեց ամիսը, վերջինիս խնամքի նպաստը նշանակվում է դիմելուն հաջորդող ամսվա 1-ից։
Հիմք ընդունելով վերոգրյալը՝ անհրաժեշտ է ««Պետական նպաստների մասին» օրենքում փոփոխություններ կատարելու» ՀՀ օրենքի նախագծի հիշյալ դրույթը ձևակերպել ներկայացված նկատառումներին համապատասխան՝ կարգավորելով նաև այն անձանց դեպքը, ովքեր խնամքի նպաստի դիմում չեն ներկայացրել՝ խնամքի նպաստի իրավունքի բացակայությունից ելնելով։
	Առաջարկությունն ընդունվել է:
	[bookmark: _GoBack]Նախագիծը խմբագրվել է (տես` լրամշակված նախագծի 6-րդ հոդվածը):

	
	Արդարադատության նախարարության 10.04.2020 թ. թիվ /27.4/7856-2020
	1.	«Պետական նպաստների մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի 1-ին հոդվածից անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
	Առաջարկությունն ընդունվել է:
	Նախագծի 1-ին հոդվածից հանվել է «Հայաստանի Հանրապետության» բառերը:

	
	
	2. Նախագծի 2-րդ հոդվածում «23.2-րդ» բառից հետո անհրաժեշտ է լրացնել «հոդվածի» բառը:
	Առաջարկությունն ընդունվել է:
	Նախագծի 2-րդ հոդվածում «23.2-րդ» բառից հետո  լրացվել էլ «հոդվածի» բառը:

	
	
	3.	«Ժամանակավոր անաշխատունակության և մայրության նպաստների մասին» օրենքում փոփոխություններ և լրացումներ կատարելու մասին» օրենքի նախագծի 1-ին հոդվածի 1-ին մասով նախատեսվում է Օրենքի 4-րդ հոդվածի 1-ին մասի 1-ին կետից հանել «միկրոձեռնարկատիրության մեջ ներգրավված վարձու աշխատողների կամ» բառերը: 
     Այս առումով հարկ է նշել, որ կատարվող փոփոխության արդյունքում առաջանում է հակասություն նախատեսվող փոփոխության և Օրենքի 4-րդ հոդվածի 3.1-րդ մասի  2-րդ կետի դրույթների հետ:  
	Ընդունվել է ի գիտություն:
Նախագծով նախատեսվում է միկրոձեռնարկատիրության մեջ ներգրավված վարձու աշխատողներին մայրության նպաստ տրամադրել «Ժամանակավոր անաշխատունակության և մայրության նպաստների մասին» օրենքով (գործող օրենսդրությամբ նշանակվում է «Պետական նպաստների մասին» օրենքով` որպես չաշխատող անձ):
Մինչդեռ Օրենքի 4-րդ հոդվածի  3.1-ին մասի 2-րդ կետը վերաբերվում է բացառապես միկրոձեռնարկատիրության սուբյեկտի ժամանակավոր անաշխատունակության նպաստի իրավունքին:
Ըստ այդմ, Օրենքի 4-րդ հոդվածի 3.1-րդ մասի և 1-ին մասի 1-ին կետում առաջարկվող փոփոխության միջև հակասություն առաջանալ չի կարող: 
	

	
	
	3.1.Նախագծի հիմնավորման մեջ նշված չէ Նախագծի 1-ին հոդվածի 2-րդ, 3-րդ մասերով, 2-րդ հոդվածի 1-ին մասով, 3-րդ հոդվածով, 4-րդ հոդվածի 2-րդ և 5-րդ հոդվածի 1-ին մասերով կատարվող փոփոխություններրի և լրացումների հիմնավորումները, ինչը հնարավություն չի տալիս գնահատել Նախագծով նախատեսված փոփոխությունների անհրաժեշտությունը:
	Առաջարկությունն ընդունվել է:
	Նախագծի հիմնավորումները հստակեցվել են:

	
	
	3.2. Միևնույն ժամանակ Նախագծի հոդվածների մասերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի դրույթներին:
	Առաջարկությունն ընդունվել է:
	Նախագծի հոդվածների մասերի համարակալումը հստակեցվել է:

	
	Նախագիծը ներբեռնվել է
www.e-draft.am 
կայք:

